
ᔪᓚᐃ 18, 2024 
 
 
ᐱᔾᔪᑎᖃᖅᑐᖅ: ᓴᓇᔭᐅᓂᖏᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ (ᑰᑕᖏᑦ) ᓄᓇᕗᑦ ᐃᓗᐊᓂ 
 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (“NWMB” ᐅᕝᕙᓘᓐᓃᖅ “ᑲᑎᒪᔩᑦ” ᑐᓂᓯᓕᖅᑐᑦ ᐃᓕᖕᓄᑦ ᑐᓴᖅᑎᑦᑎᔾᔪᑎᒥᒃ 
ᓴᓇᔪᒫᓕᕐᓂᖏᓐᓂᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᐅᓄᕐᓂᕆᓂᐊᖅᑕᖏᓐᓂᒃ (ᑰᑕᒋᓂᐊᖅᑕᖏᓐᓂᒃ) 
ᑕᒪᒃᑯᓄᖓ ᐆᒪᔪᓄᑦ ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᒃᓴᑦ ᑭᒡᓕᖃᖅᑎᑕᐅᓕᕇᖅᑐᓄᑦ (ᑰᑕᖃᖅᑐᓄᑦ) (“TAH”) ᓄᓇᕗᑦ 
ᓄᓇᖁᑎᑖᕆᓯᒪᔭᖓᑕ ᐃᓗᐊᓂ. 
 
ᑐᓴᖅᑎᑕᐅᕗᑎᑦ ᖃᐅᔨᒃᑲᖅᑕᐅᓪᓗᑎᑦ, ᑲᑎᒪᔾᔪᑕᐅᓚᐅᖅᑎᓪᓗᒍ ᑕᒪᓐᓇ ᑐᓐᖓᕕᖃᕐᖢᑎᒃ ᑐᓴᒐᒃᓴᓂᒃ ᐱᓯᒪᔭᐅᔪᓂᒃ 
ᐊᑐᐃᓐᓇᐅᔪᓂᒃ, ᑲᑎᒪᔨᑦ ᐊᑐᕐᓂᐊᕐᓂᖏᓐᓂᒃ ᖃᕆᑕᐅᔭᒃᑯᑦ ᓄᐊᑕᐅᓯᒪᔪᓂᒃ ᑐᓴᒐᒃᓴᓂᒃ 2004-ᖑᑎᓪᓗᒍ 
ᐊᖑᔭᐅᔪᓂᒃ ᖃᐅᔨᓴᕈᑕᐅᓚᐅᖅᓯᒪᔪᓂᑦ (“ᐊᖑᔭᓂᒃ ᖃᐅᔨᐃᓂᖃᖅᑎᓪᓗᒋᑦ”) ᐊᑐᖅᑕᐅᓗᑎᒃ ᐋᖅᑭᒡᓱᐃᓂᐊᖅᑐᑦ 
ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒋᓂᐊᖅᑕᖏᓐᓂᒃ ᒪᓕᒡᓗᒍ ᑎᑎᕋᖅᓯᒪᓂᖓ 5.4.5 ᓄᓇᕗᒥ 
ᐊᖑᕈᑏᑦ ᐃᓗᐊᓂ. 
 
ᐅᑯᓄᖓ ᑎᑎᖅᑲᓄᑦ ᐱᖃᓯᐅᑎᓯᒪᔪᑦ ᑎᑎᕋᖅᓯᒪᔪᑦ ᐅᓂᒃᑳᖅᓯᒪᔪᑦ ᖃᓄᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐃᓱᒪᓕᐅᓚᐅᕐᒪᖔᑕ ᓴᓇᓂᐊᕐᓗᑎᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ ᐊᒻᒪ 
ᐊᑐᕐᓂᐊᕐᓂᖏᓐᓂᒃ ᐊᖑᔭᐅᔪᑦ ᖃᐅᔨᓴᖅᑕᐅᔾᔪᑎᕕᓂᖏᓐᓂᒃ ᐋᖅᑭᒡᓱᐃᔾᔪᑕᐅᓂᐊᕐᓗᑎᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᒋᓂᐊᖅᑕᖏᓐᓂᒃ. 
 
ᑎᑎᕋᖅᑐᖅ, 

 

ᑖᓂᐅᓪ ᓯᐅᓴᒃ 
ᐃᒃᓯᕙᐅᑕᖅ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᓴᓇᔭᐅᓂᖏᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᐊᑐᖅᑕᐅᔪᒃᓴᑦ ᐃᓗᐊᓂ ᓄᓇᕗᑦ 
ᓄᓇᖁᑎᑖᕈᓯᒪᔭᖏᑕ 

 

ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ (BNL) 
 
ᑎᑎᕋᖅᓯᒪᓂᖓ 5.6.19 ᓄᓇᕗᑦ ᐊᖏᕈᑎᖏᓐᓂ ᒪᓕᒐᖃᕐᒪᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖓ 
(ᓯᕗᓪᓕᐅᔾᔭᐅᓯᒪᓂᖏᓐᓄᑦ ᐱᔪᓐᓇᐅᑎᖓᑦ ᐃᓄᐃᑦ ᐊᖑᓇᓱᒍᓐᓇᕐᓗᑎᒃ ᑎᑭᐅᑎᓯᒪᓗᒋᑦ ᑭᒡᓕᖓ 
ᐊᑐᕆᐊᖃᖅᑕᖏᓐᓄᑦ ᐊᒃᐸᓯᖕᓂᖅᐹᒃᑯᑦ ᐆᒪᔪᕈᓐᓇᖅᑕᖏᓐᓄᑦ, ᑎᑭᐅᑎᓯᒪᓗᑎᒃ ᐅᓄᕐᓂᕆᔭᖏᓐᓄᑦ 
ᐊᑐᐃᓐᓇᐅᔪᑎᑕᐅᔪᓄᑦ) ᓴᓇᔭᐅᖁᓪᓗᒋᑦ ᓴᓇᔭᐅᒃᐸᑕ ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᒃᓴᑦ ᑭᒡᓕᖓ (ᑰᑕᖓ) ᐆᒪᔪᓄᑦ 
ᐱᖁᔭᖅᑎᒍᑦ ᐊᖑᔭᐅᔪᓐᓇᖅᑐᑦ ᓯᖁᒥᑦᑎᖏᓪᓗᑎᒃ ᐱᖁᔭᕐᓂᒃ) ᑖᒃᑯᐊ ᓴᓇᔭᐅᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ ᐊᖑᓇᓱᒃᑕᐅᕙᒃᑐᓄᑦ ᐆᒪᔪᓄᑦ ᒪᓕᒃᓯᒪᓗᑎᒃ ᑎᑎᕋᖅᓯᒪᓂᖓ 5.6.16-ᒥᑦ ᑎᑭᓪᓗᒍ 5.6.18 ᐃᓗᐊᓂ 
ᓄᓇᕗᑦ ᐊᖏᕈᑎᖏᓐᓂ.  
 
ᒪᓕᒡᓗᒍ ᑎᑎᕋᖅᓯᒪᓂᖓ 5.6.20 ᐃᓗᐊᓂ ᓄᓇᕗᑦ ᐊᖏᕈᑎᖏᓐᓂ, ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 
ᑭᒡᓕᖓ ᐅᓄᕐᓂᖅᓴᐅᒃᐸᑦ, ᑖᒃᑯᓇᖓᑦ ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᓐᓇᖅᑐᑦ ᑭᒡᓕᖓᓂᑦ (ᑰᑕᖓᓂᑦ), ᑖᒃᑯᐊ 
ᐊᑕᖏᕐᓗᒋᑦ ᐊᖑᔭᐅᔭᕆᐊᖃᖅᐳᑦ ᐃᓄᖕᓄᑦ ᐊᑐᒐᒃᓴᐅᓂᐊᕐᓗᑎᒃ ᓴᓂᕐᕙᒃᑕᐅᓯᒪᓗᑎᒃ. 
 
ᑕᐃᒪᓕ ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᒃᓴᑦ ᑭᒡᓕᖓ (ᑰᑕᖓ) ᐅᓄᕐᓂᖅᓴᐅᒃᐸᑕ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᖏᑕ, ᐃᓄᐃᑦ ᓯᕗᓪᓕᐅᔾᔭᐅᓯᒪᓗᑎᒃ ᐊᖑᓇᓱᒐᒃᓴᖃᕐᓗᑎᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᑦ ᐊᒻᒪ ᐊᒥᐊᒃᑯᖏᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑐᓂᔭᐅᔪᓐᓇᕐᓗᑎᒃ 
ᐊᖑᔭᐅᔪᒃᓴᐅᓗᑎᒃ ᐊᓯᖏᓐᓄᑦ ᓄᓇᖃᖅᑐᓄᑦ, ᑕᑯᕚᒃᓴᓄᑦ ᐊᖑᓇᓱᒃᑎᓄᑦ ᐊᒻᒪ ᑮᓇᐅᔭᓕᐅᕋᓱᐊᖅᑎᓄᑦ 
ᐊᐅᓚᐅᔾᔨᔨᐅᔪᓄᑦ, ᑮᓇᐅᔭᓕᐅᕋᓱᐊᕐᓗᑎᒃ ᐊᖑᓇᓱᒃᑎᑦᑎᔪᓄᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ, 
ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᓐᓄᑦ, ᐊᒻᒪ ᐊᓯᖏᓐᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᑐᖅᑕᐅᔪᓐᓇᕐᓗᑎᒃ 
ᒪᓕᒡᓗᒋᑦ ᓯᕗᓪᓕᐅᔾᔭᐅᓯᒪᓂᕆᔭᖏᑦ ᑎᑎᕋᖅᓯᒪᓂᖓᓂ 5.1.1; ᑎᑎᕋᖅᓯᒪᓂᖓ 5.6.20;  ᑎᑎᕋᖅᓯᒪᓂᖏᑦ 5.6.31-ᒥᑦ 
ᑎᑭᓪᓗᒍ 5.6.40  ᓄᓇᕗᑦ ᐊᖏᕈᑎᖏᓐᓂ.  
 
ᒪᓕᒡᓗᒍ ᑎᑎᕋᖅᓯᒪᓂᖓ 5.6.26 ᓄᓇᕗᑦ ᐊᖏᕈᑎᖏᓐᓂ, ᑕᐃᒪᓕ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᓴᓇᓯᒪᓕᖅᑎᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ, ᐃᒪᐃᓕᐅᕆᐊᖃᖅᐳᑦ 
“ᐊᑯᓚᐃᑦᑐᒃᑯᑦ ᕿᒥᕐᕈᓇᖃᑦᑕᕐᓗᑎᒃ” ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒋᓐᓂᒃ ᐊᑐᓂ ᐆᒪᔪᓄᑦ 
ᖃᐅᔨᒋᐊᖁᓪᓗᒋᑦ “ᑳᒃᑲᓐᓂᖓᒍᑦ ᑐᓂᓯᒃᑲᓐᓂᕆᐊᖃᕐᒪᖔᑕ” (ᑖᓐᓇ ᑕᐃᔭᐅᔪᖅ ᐋᖅᑭᒋᐊᖅᑕᐅᓯᒪᔪᑦ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᐅᕝᕙᓘᓐᓃᑦ ᑕᐃᔭᐅᕙᒃᑐᖅ “ABNL-ᒥᒃ”) ᒪᓕᒐᐅᔪᖅ 
ᐊᖑᒻᒪᑎᖁᓪᓗᒋᑦ ᐅᑯᓂᖓ: (1) ᐅᓄᖅᓯᒋᐊᖅᑎᓪᓗᒋᑦ ᐃᓄᐃᑦ ᓂᕿᒃᓴᕆᔭᕆᐊᖃᖅᑕᖏᑦ ᐅᕝᕙᓘᓐᓃᖅ ᐃᓄᐃᑦ 
ᐊᑐᖅᐸᒃᑕᖏᑦ; (2) ᓄᓇᖅᑲᑎᒌᖏᑦᑐᑦ ᓂᐅᕐᕈᑎᒃᒪᖏᓪᓗᑦ; ᐅᕝᕙᓘᓐᓃᑦ (3) ᓂᐅᕐᕈᑎᒃᓴᑦ ᓂᕿᒃᓴᕆᔭᐅᓂᐊᕐᓗᑎᒃ 
ᐅᕝᕙᓘᓐᓃᑦ ᐊᑐᖅᑕᐅᓂᐊᕐᓗᑎᒃ ᓄᓇᕗᑦ ᓄᓇᖁᑎᑖᕆᓯᒪᔭᖓᑕ ᐃᓗᐊᓂ. 

ᓄᓇᕗᒥ ᐊᖑᔭᐅᔪᓂᒃ ᖃᐅᔨᓴᐃᓂᐅᓚᐅᖅᓯᒪᔪᖅ (1996-2001) 
 
ᒪᓕᒡᓗᒍ ᓇᓗᓇᐃᖅᑕᐅᓯᒪᓂᖏᑦ ᑎᑎᕋᖅᓯᒪᓂᖓᓂ 5.4.5 ᐃᓗᐊᓂ ᓄᓇᕗᑦ ᐊᖏᕈᑎᖏᓐᓂ, ᐱᔾᔪᑎᖓ ᐊᖑᔭᓂᒃ 
ᖃᐅᔨᓴᐃᓂᖅ ᑐᓴᒐᒃᓴᓂᒃ ᓄᐊᑦᑎᖁᓪᓗᒋᑦ ᐊᑐᖅᑕᐅᓗᑎᒃ ᐃᑲᔪᖅᓯᔾᔪᑕᐅᓂᐊᕐᒪᑕ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᐋᖅᑭᒡᓱᐃᓕᖅᑎᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒋᓂᐊᖅᑕᖏᓐᓂᒃ ᐊᒻᒪ 
ᐃᑲᔪᖅᓯᔾᔪᑕᐅᓗᑎᒃ ᐊᑐᑦᑎᐊᕈᓐᓇᖅᑐᓂᒃ ᐊᐅᓚᑦᑎᔾᔪᑎᖃᖁᓪᓗᒋᑦ ᐊᒻᒪ ᐃᒡᓗᒌᑦᑎᐊᖅᑐᒥᒃ ᐊᑐᖅᑕᐅᑦᑎᐊᖁᓪᓗᒋᑦ 
ᐆᒪᔪᑦ ᓄᓇᕗᑦ ᓄᓇᖁᑎᑖᕆᓯᒪᔭᖓᑕ ᐃᓗᐊᓂ. 
 
ᒪᓕᒡᓗᒍ ᒪᓕᒐᖓ ᑎᑎᕋᖅᓯᒪᓂᖓᓂ 4-ᒥ ᐃᓚᖓᓂ 5-ᒥ ᐃᓗᐊᓂ ᓄᓇᕗᑦ ᐊᖏᕈᑎᖏᓐᓂ, ᑐᓐᖓᕕᒋᔭᐅᓪᓗᑎᒃ 
ᒪᓕᒐᕆᔭᖏᑦ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᓂᖓᓂ 5-5-ᒥ, ᐋᖅᑭᒡᓱᖅᑕᐅᓪᓗᑎᒃ ᖃᑦᓯᐅᓂᐊᕐᒪᖔᑕ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒋᓂᐊᖅᑕᖏᑦ ᐊᑐᖅᑕᐅᓗᑎᒃ ᑐᓴᒐᒃᓴᑦ ᓄᐊᑕᐅᓯᒪᔪᑦ ᐊᖑᔭᐅᔪᓂᑦ 
ᖃᐅᔨᓴᐃᓂᐅᓚᐅᖅᓯᒪᔪᒥᑦ. 
 
ᐊᖑᔭᐅᔪᓂᒃ ᖃᐅᔨᓴᐃᓂᐊᖅᑎᓪᓗᒋᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᖅᑲᓇᐃᔭᖃᑎᖃᓚᐅᖅᓯᒪᔪᑦ ᕿᑭᖅᑖᓗᒃ 
ᐆᒪᔪᓕᕆᔨᑦ ᑲᑎᒪᔨᖏᓐᓂᒃ, ᑭᕙᓪᓕᖅ ᐆᒪᔪᓕᕆᔨᑦ ᑲᑎᒪᔨᖏᓐᓂᒃ, ᐊᒻᒪᓗ ᕿᑎᕐᒥᐅᑦ ᐆᒪᔪᓕᕆᔨᑦ ᑲᑎᒪᔨᖏᓐᓂᑦ 
ᖁᕐᓗᖅᑐᕐᒥ ᓄᐊᑦᑎᓪᓗᑎᒃ ᐊᖑᔭᐅᕙᓪᓕᐊᔪᑦ ᑎᑎᕋᖅᑕᐅᕙᓪᓕᐊᓪᓗᑎᒃ ᐃᓄᖕᓄᑦ ᐊᑐᓂ ᓄᓇᕗᒥ ᓄᓇᖁᑎᖏᓐᓂ 
ᐊᕐᕌᒍᑕᒫᓐ ᑕᐃᒪᐃᓕᐅᓚᐅᖅᓯᒪᔪᑦ 1996-ᒥ. ᐊᖑᔭᐅᔪᓂᒃ ᖃᐅᔨᓴᐃᓂᐅᔪᒥ ᐅᖓᑖᓂ 140,000-ᖑᔪᓂᒃ 
ᑎᑎᕋᖅᓯᒪᔪᓂᒃ ᓄᐊᑦᑎᓚᐅᖅᓯᒪᔪᑦ 6,000-ᖑᔪᑦ ᐅᖓᑖᓃᑦᑐᓂᑦ ᐃᓄᖕᓂᑦ ᐊᖑᓇᓱᒃᑎᐅᔪᓂᑦ ᐊᑯᓐᓂᖓᓂ 1996 
ᐊᒻᒪᓗ 2001. 
 
ᐃᓚᒋᓪᓗᓂᐅᒃ ᐊᖑᔭᐅᔪᓂᒃ ᖃᐅᔨᓴᓂᕐᒧᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᖅᑭᑦᑎᓚᐅᖅᓯᒪᔪᑦ 
ᑐᑭᒧᐊᒃᑎᑦᓯᔨᐅᓂᐊᖅᑐᓂᒃ ᑲᑎᒪᔨᕋᓛᓂᒃ ᐊᒻᒪ ᐃᖅᑲᓇᐃᔭᖅᑎᑖᕐᖢᑎᒃ ᖃᐅᔨᓴᐃᓂᕐᒧᑦ ᑐᑭᒧᐊᒃᑎᑦᓯᔨᐅᔪᒥᒃ, ᑖᓐᓇ 
ᐃᖅᑲᓇᐃᔭᖃᑎᖃᓚᐅᖅᓯᒪᔪᖅ ᑐᑭᒧᐊᒃᑎᑦᓯᔨᑦ ᑲᑎᒪᔨᕋᓛᖏᓐᓂᒃ, ᐊᑐᓕᖅᑎᑕᐅᖁᓪᓗᒋᑦ ᒪᓕᒐᕆᔭᖏᑦ. 
 
ᑖᒃᑯᐊ ᓄᓇᕗᑦ ᐊᖏᕈᑎᖏᑦ ᓇᓗᓇᐃᖅᓯᓯᒪᑦᑎᐊᖏᒻᒪᑦ ᖃᓄᐃᑦᑐᓂᒃ ᐊᖑᔭᐅᔪᓂᒃ ᐊᑐᕆᐊᖃᕐᒪᖔᑕ ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐋᖅᑭᒡᓱᐃᒐᓱᐊᓕᖅᑎᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 
ᐅᓄᕐᓂᖏᓐᓂᒃ, ᑖᒃᑯᐊ ᑐᑭᒧᐊᒃᑎᑦᓯᔨᑦ ᑲᑎᒪᔨᕋᓛᑦ ᐊᖏᖅᓯᓕᓚᐅᖅᓯᒪᔪᑦ ᑎᓕᔭᐅᓯᒪᔾᔪᑎᖏᓐᓂ ᐱᓕᕆᐊᒃᓴᖏᑕ 
ᐃᓚᒋᓪᓗᓂᐅᒃ ᓇᓗᓇᐃᖅᓯᖁᓪᓗᒋᑦ ᖃᓄᐃᑦᑐᓂᒃ ᐊᖑᔭᐅᔪᓂᒃ ᑐᓴᒐᒃᓴᓄᑦ ᓄᐊᑕᐅᓂᐊᕐᒪᖔᑕ 
ᐱᖃᓯᐅᔾᔭᐅᔭᕆᐊᖃᖅᑐᓂᒃ ᐋᖅᑭᒡᓱᐃᓕᖅᑎᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 
ᐅᓄᕐᓂᕆᓂᐊᖅᑕᖏᓐᓂᒃ. 
 
ᑕᐃᒪᓕ ᑐᓴᕋᓱᐊᕐᓂᖃᓚᐅᖅᑎᓪᓗᒋᑦ ᐃᓚᐅᔪᒪᓂᒃ ᐊᒃᑐᖅᑕᐅᓯᒪᔪᓂᒃ ᐊᒻᒪ ᑭᖑᕐᖓᒍᑦ ᐅᔾᔨᖅᑐᖅᑐᑎᒃ 
ᑲᑎᒪᔾᔪᑕᐅᓚᐅᖅᑎᓪᓗᒍ, ᑖᒃᑯᐊ ᑐᑭᒧᐊᒃᑎᑦᓯᔨᑦ ᑲᑎᒪᔨᕋᓛᖏᑦ ᐊᖏᖅᓯᓕᓚᐅᖅᑐᑦ ᐅᑯᓂᖓ ᐃᓱᒪᒋᔭᐅᔪᓂᒃ 1996-
ᖑᑎᓪᓗᒍ ᐱᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ: 

“ᐃᓗᓕᕆᔭᖏᑦ ᓄᓇᕗᑦ ᐊᖏᕈᑎᖏᓐᓂ ᐅᖃᖅᓯᒪᖕᒪᑕ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 
ᑭᒡᓕᖓ ᐅᓄᕐᓂᕆᔭᖓ ᐊᖑᓇᓱᒃᑕᐅᕙᒃᑐᑦ ᐊᖏᕐᕋᖓᓂ ᐊᒻᒪ ᐃᓕᖅᑯᓯᖓᓂᒃ ᐊᑐᖅᑐᑎᒃ. ᐊᖑᔭᔪᑦ 
ᐅᕝᕙᓘᓐᓃᑦ ᓄᐊᑕᐅᔪᑦ ᐊᒦᑦ, ᖁᓂᒍᐃᑦ, ᕿᒻᒥᑦ ᓂᕿᒃᓴᖏᑦ, ᒥᖅᓱᒐᒃᓴᑦ, ᐊᓯᖏᓪᓗ, ᐃᓕᓴᕆᔭᐅᒐᔭᕐᓗᑎᒃ 
“ᐃᓄᐃᑦ ᐊᑐᕆᐊᖃᖅᑕᖏᓐᓂᒃ” ᐱᖃᓯᐅᔾᔭᐅᓪᓗᑎᒃ ᑖᒃᑯᐊ ᐱᔭᕇᖅᑕᐅᓯᒪᓕᖅᑎᓪᓗᒋᑦ ᐊᖑᓇᓱᒃᑎᐅᑉ 
ᓄᓇᖓᓃᒃᑲᔭᕐᓂᖏᓐᓂᒃ ᐅᕝᕙᓘᓐᓃᑦ ᐃᓕᔭᐅᓗᑎᒃ ᓄᓇᖅᑲᑎᒌᖏᑦᑐᓄᑦ ᓂᐅᕐᕈᑎᒃᓴᐅᓗᑎᒃ. ᑭᓱᑐᐃᓐᓇᐃᑦ 
ᐊᖑᔭᐅᔪᑦ ᐅᕝᕙᓘᓐᓃᑦ ᓄᐊᑕᐅᓯᒪᔪᑦ ᐅᓂᕐᕈᑎᒃᓴᐅᓪᓗᑎᒃ ᓂᕿᒃᓴᐅᓂᐊᕐᓗᑎᒃ ᓄᓇᕗᑦ 
ᓄᓇᖁᑎᑖᕆᓯᒪᔭᖓᑕ ᓯᓚᑖᓂ ᐱᖃᓯᐅᔾᔭᐅᒐᔭᖏᑦᑐᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐱᔭᒃᓴᖏᓐᓄᑦ.” 
 

ᑐᓐᖓᕕᒋᓪᓗᒋᑦ ᑐᑭᒧᐊᒃᑎᑦᑎᔨᑦ ᑲᑎᒪᔨᕋᓛᖏᑕ ᐊᖏᖅᓯᒪᔭᖏᑦ ᐃᓱᒪᒋᔭᐅᔪᑦ ᐃᓗᓕᕆᖃᓯᐅᔾᔭᐅᔪᑦ 
ᐱᖃᓯᐅᔾᔭᐅᓂᐊᕐᓗᑎᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒋᓂᐊᖅᑕᖏᓐᓄᑦ, ᑭᑭᓪᓗᒋᑦ ᐊᖑᓇᓱᒃᑐᑦ 
ᐊᒥᕐᓄᑦ, ᐆᒪᔪᕋᓱᐊᖅᑐᑦ ᐅᓄᖅᑐᓂᒃ ᓂᐅᕐᕈᑎᒃᓴᐅᓂᐊᕐᓗᑎᒃ ᓯᓚᑖᓂ ᓄᓇᕗᑦ ᓄᓇᖁᑎᑖᕆᓯᒪᔭᖓᑕ 
(ᑮᓇᐅᔭᓕᐅᕋᓱᐊᕈᑕᐅᓪᓗᑎᓯᒃ ᐊᖑᓇᓱᒃᑕᐅᔪᑦ”) ᑖᒃᑯᐊ ᑎᑎᕋᖃᓯᐅᔾᔭᐅᓚᐅᖅᓯᒪᖏᑦᑐᑦ ᐊᖑᔭᓂᒃ 
ᖃᐅᔨᓴᐃᓂᖃᖅᑎᓪᓗᒋᑦ ᑎᑎᕋᖅᑕᐅᕙᓪᓕᐊᔪᓄᑦ. 
 
ᐊᕐᕌᒍᓄᑦ ᑕᓪᓕᒪᓄᑦ ᐅᓂᒃᑲᓕᐊᖑᓯᒪᔪᑦ ᑐᓂᐅᖅᑲᖅᑕᐅᓚᐅᖅᓯᒪᔪᑦ ᓄᓇᓪᓕᖕᓄᑦ ᑐᓴᖅᑎᑦᑎᔾᔪᑕᐅᓪᓗᑎᒃ ᐊᒻᒪ 
ᖃᕆᑕᐅᔭᒃᑯᑦ ᓄᐊᑕᐅᓯᒪᔪᑦ ᑐᓴᒐᒃᓴᑦ ᓱᓕᖕᒪᖔᑕ ᓇᓗᓇᐃᖅᑎᖅᑕᐅᒐᓱᐊᖅᑐᑎᒃ ᐃᓱᓕᑎᓪᓗᒍ ᐊᖑᔭᓂᒃ 
ᖃᐅᔨᓴᐃᓂᐅᔪᖅ ᐊᒻᒪ ᑭᖑᓪᓕᖅᐹᕐᒥ ᐅᓂᒃᑳᓕᐅᖅᓚᐅᖅᑐᑦ, ᐱᖃᓯᐅᔾᔭᐅᓯᒪᓪᓗᑎᒃ ᐅᖃᐅᑕᐅᖃᑦᑕᓚᐅᖅᑐᑦ 
ᑕᒪᒃᑯᓇᓐᖓᑦ ᐊᒃᑐᖅᑕᐅᓯᒪᔪᓂᑦ ᑐᓴᕈᒪᓂᖃᖅᑐᓂᑦ, ᑖᒃᑯᐊᓗ ᑎᑎᕋᖅᑕᐅᓚᐅᖅᓯᒪᔪᑦ ᐅᖃᓕᒫᒐᒃᓴᓕᐊᖑᓪᓗᑎᒃ 
2004-ᖑᑎᓪᓗᒍ. 
 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᑐᓕᖅᑎᑦᓯᓂᖏᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ (2005–2010) 
 
ᐊᖑᔭᓂᒃ ᖃᐅᔨᓴᐃᓂᖃᖅᑎᓪᓗᒋᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᒋᐊᖅᑎᑦᓯᓚᐅᖅᑐᑦ ᐊᐅᓚᓂᕆᔭᖓᓂᒃ 
ᓴᓇᔭᐅᖁᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑦ ᐊᖑᓇᓱᒃᑕᐅᕙᒃᑐᓄᑦ ᐃᓗᐃᑦᑑᓈᖅᓯᒪᔪᒃᑯᑦ 
ᑭᒡᓕᓕᐅᖅᑕᐅᓯᒪᓕᕇᖅᑐᓄᑦ ᐆᒪᔪᓄᑦ (ᑰᑕᖃᓕᕇᖅᑐᓄᑦ) ᐱᒋᐊᖅᑕᐅᓚᐅᖅᓯᒪᔪᑦ ᐊᕐᕌᒍᖓ 2005-ᖑᑎᓪᓗᒍ. 
 

ᑎᓄᔾᔨᕕᖕᒥ ᖃᓕᕋᓕᒐᓱᐊᕐᓂᖅ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖓ 
 
ᐊᕐᕌᒍᐊᓂ 2005, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ (“NTI”) ᐊᖏᖅᓯᓚᐅᖏᒻᒪᑕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 
ᐃᓱᒪᓕᐅᕈᑎᒋᔭᖓᓐᓂᒃ ᐋᖅᑭᒡᓯᑎᓪᓗᒋᑦ ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᒃᓴᑦ ᑭᒡᓕᖓᓂᒃ 500 ᑕᓐᔅᓂᒃ 
ᐅᖁᒪᐃᓐᓂᐅᔪᓂᒃ ᑎᓄᔾᔨᕕᖕᒥ ᖃᓕᕋᓕᒐᒃᓴᓂᒃ ᓯᒡᔭᖅᐸᓯᖕᒥ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 

ᑭᒡᓕᒋᓂᐊᖅᑕᖓᓂᒃ 4.4 ᑕᓐᔅ5ᓂᒃ ᐅᖁᒪᐃᓐᓂᕐᓂᒃ ᐊᑐᖅᑕᐅᓂᐊᖅᑎᓪᓗᒋᑦ ᐸᖕᓂᖅᑑᑉ ᓄᓇᖓᓐᓂ, ᐊᐃᕙᓪᓗᑎᒃ 
ᐃᒪᓐᓇ “ᓄᓇᕗᑦ ᐊᖏᕈᑎᖏᓐᓂ ᐱᑕᖃᖏᒻᒪᑦ “ᓂᕿᒃᓴᐅᓂᐊᕐᓗᑎᒃ” ᑐᑭᖓᓂᒃ “ᓂᐅᕐᕈᑎᒃᓴᐅᖏᑦᑐᓄᑦ” ᐅᕝᕙᓘᓐᓃᑦ 
“ᐊᐅᓪᓚᖅᑎᑕᐅᓂᐊᖏᑦᑐᓄᑦ ᑲᓇᑕᑉ ᓯᓚᑖᓄᑦ”, ᑖᓐᓇ ᐃᓱᒪᓕᐅᕈᑕᐅᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᐊᖏᖅᑕᐅᓚᐅᖅᓯᒪᔪᖅ ᒥᓂᔅᑕᖓᓐᓄᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐄᑉᐳ 6, 2005-ᖑᑎᓪᓗᒍ. 
 
ᐃᓚᒋᓗᓂᐅᒃ ᐊᖏᖃᑎᖃᖏᓐᓂᕆᔭᖓᑕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ/ᒥᓂᔅᑕᐅᓪᓗ ᐃᓱᒪᓕᐅᕈᑎᒋᔭᖓᓄᑦ, 
ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᑐᓕᖅᑎᑦᓯᓚᐅᖅᑐᑦ ᐃᓱᒪᒋᔭᒥᖕᓂᒃ “ᐊᖑᔭᐅᔪᑦ ᓂᐅᕐᕈᑎᒃᓴᐅᓪᓗᑎᒃ […] ᐃᓄᐃᑦ 
ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᒋᓂᖏᓐᓂᒃ.” 
 

2009 ᒦᕼᐊᓐ ᐃᓱᒪᒋᔭᖓ ᐊᒻᒪ ᐊᑐᐊᒐᐅᑉ ᐋᖅᑭᒡᓯᒪᓂᖓ 
 
ᓵᓐᖓᒃᓯᑎᓪᓗᒋᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐃᓱᒫᓗᒍᑎᒋᔭᖓᓐᓂᒃ ᐱᖃᓯᐅᔾᔭᐅᓯᒪᖏᓐᓂᖏᓐᓂᒃ ᑐᓴᒐᒃᓴᓂ 
ᓄᐊᑕᐅᓯᒪᔪᓂ ᑮᓇᐅᔭᓕᐅᕈᑕᐅᓪᓗᑎᒃ ᐊᖑᔭᐅᔪᑦ ᐃᓗᐊᓂ ᐊᖑᔭᐅᔪᑦ ᖃᐅᔨᓴᖅᑕᐅᑎᓪᓗᒋᑦ ᑕᒪᓐᓇ ᐱᓪᓗᒍ, 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᕿᓂᓕᓚᐅᖅᑐᑦ ᐃᒻᒥᒃᑰᖅᑐᒥᑦ ᐃᓱᒪᒋᔭᖓᓂᑦ ᑐᓴᕈᒪᓪᓗᑎᒃ 2008-ᖑᑎᓪᓗᒍ 
“ᑖᒃᑯᐊ ᐃᓚᖏᑦ ᐊᖑᓇᓱᒃᑕᐅᔪᓂᑦ ᐃᓄᐃᑦ ᐃᓕᖅᑯᓯᖓ ᐊᑐᖅᑕᐅᓪᓗᓂ ᓂᐅᕐᕈᑎᒃᓴᓕᐊᖑᔪᑦ 
ᐃᓗᐊᓃᖃᓯᐅᑎᔭᕆᐊᖃᕐᓂᖏᓐᓂᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓄᑦ” ᐊᒻᒪ 
ᐱᖃᓯᐅᔾᔭᐅᓯᒪᖏᑎᓪᓗᒋᑦ ᓂᐅᕐᕈᑎᒃᓴᑦ ᑮᓇᐅᔭᓕᐅᕋᓱᐊᕈᑎᑦ ᐊᖑᔭᐅᔪᑦ ᐃᓚᐅᓐᖏᑎᓪᓗᒋᑦ ᐊᖑᔭᐅᔪᓂᑦ 
ᖃᐅᔨᓴᐃᑎᓪᓗᒋᑦ ᓯᖁᒥᑦᑎᓯᒪᓂᕋᖅᑕᐅᓪᓗᓂ ᑐᓐᖓᕕᖏᓐᓂᑦ ᐊᒻᒪ ᑐᕌᒐᒃᓴᕆᔭᖏᓐᓂᑦ ᑎᑎᕋᖅᓯᒪᓂᖓᓂ 5 ᓄᓇᕗᑦ 
ᐊᖏᕈᑎᖏᓐᓂ. 
 
ᐊᕐᕌᒍᐊᓂ 2009, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᓚᐅᖅᓯᒪᔪᑦ ᐃᒻᒥᒃᑰᖅᑐᒥᑦ ᐃᓱᒪᒋᔭᐅᔪᒥᑦ ᑕᐃᔭᐅᔪᒥᒃ 
(“ᒦᕼᐊᓐ 2009 ᐃᓱᒪᒋᔭᖓ”) ᐅᖃᖅᓯᒪᓚᐅᖅᑐᖅ ᐃᓄᐃᑦ ᕿᓂᕐᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ 
ᓴᓇᔭᐅᓂᐊᖅᑎᓪᓗᒋᑦ ᐱᖃᓯᐅᔾᔭᐅᓯᒪᔭᕆᐊᖃᖅᑐᑦ ᐃᓘᓐᓇᖏᓐᓂᒃ ᐃᓄᖕᓄᑦ ᐊᖑᔭᐅᕙᒃᑐᓂᑦ, ᑕᒪᒃᑮᖑᓗᑎᒃ 
ᓂᕿᒃᓴᕐᓯᐊᕆᔭᐅᔪᑦ ᐊᒻᒪ ᓂᐅᕐᕈᑎᒃᓴᖅᓯᐊᕆᔭᐅᔪᑦ, ᓴᓇᓕᓚᐅᖅᓯᒪᔪᑦ ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᒃᓴᑦ ᑭᒡᓕᖓᓐᓂᒃ 
(ᑰᑕᖓᓂᒃ).  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᖃᐃᖅᑯᔨᓚᐅᖅᑐᑦ ᐊᒻᒪ ᑐᓂᔭᐅᓚᐅᖅᑐᑦ ᑎᑎᖅᑲᓂᒃ ᓄᓇᕗᑦ 
ᑐᓐᖓᕕᒃ ᑎᒥᖓᓐᓂᑦ ᐊᒻᒪᓗ ᐱᓕᕆᕕᖓᓐᓂᑦ ᐃᒪᕐᒥᐅᑕᓕᕆᔨᒃᑯᑦ (“DFO”) ᐱᓪᓗᒋᑦ ᐃᓱᒪᒋᔭᖓ 
ᑎᑎᕋᖅᑕᐅᓯᒪᑎᓪᓗᒋᑦ ᐃᓗᐊᓂ ᒦᕼᐋᓐ 2009 ᐃᓱᒪᒋᔭᖓᓄᑦ ᐋᖅᑭᒡᑕᐅᓚᐅᖅᑐᑦ. 
 
ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᖏᖃᑎᖃᓚᐅᖅᑐᖅ ᒦᕼᐊᓐ 2009-ᖑᑎᓪᓗᒍ ᐃᓱᒪᓕᐅᕈᑎᒋᔭᖓᓂᒃ ᐊᒻᒪ ᐅᖃᓚᐅᖅᑐᑦ 
ᐃᓱᒪᒋᔭᖏᑕ ᐋᖅᑭᒡᓯᒪᓂᕆᔭᖏᓐᓂᒃ ᐱᔪᓐᓇᐅᑎᖏᑦ ᐃᓄᐃᑦ ᐊᖑᓇᒍᓐᓇᕐᓂᕐᒧᑦ ᐅᖃᐅᓯᖃᕐᓂᖏᓐᓂᒃ 
ᐊᑐᖅᑕᐅᔭᕆᐊᖃᖅᑐᓂᒃ ᐊᑕᖏᕐᓗᒋᑦ ᑭᓐᖒᒪᔭᖏᓐᓂᒃ,  ᐱᖃᓯᐅᑎᓪᓗᒋᑦ ᑮᓇᐅᔭᓕᐅᕈᑎᒋᔭᕆᐊᖃᖅᑕᖏᓐᓄᑦ 
ᐱᔭᕆᐊᖃᖅᑕᖏᑦ, ᑖᒃᑯᐊ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᑦ ᓴᓇᔭᐅᓕᖅᑎᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᒋᓂᐊᖅᑕᖏᑦ, ᐃᒪᕐᒥᐅᑕᓕᕆᔨᒃᑯᑦ ᐊᖏᖃᑎᖃᓚᐅᖏᑦᑐᑦ ᐊᐃᕙᓪᓗᑎᒃ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᒻᑕᖏᑕ ᑭᒡᓕᖏᑦ ᐃᓗᓕᕆᔭᖏᑦ ᓂᕿᒃᓴᓄᑦ ᑐᕌᒐᖕᒪᑕ ᑭᓯᐊᓂ ᐅᕝᕙᓘᓐᓃᑦ 

ᐊᑐᖅᑕᐅᔭᕆᐊᖃᖅᑐᓄᑦ ᐃᓄᖕᓄᑦ, ᓄᓇᖅᑲᑎᒌᖏᑦᑐᑦ ᓂᐅᕐᕈᑎᖃᖃᑦᑕᐅᑎᑎᓪᓗᒋᑦ, ᐊᒻᒪ 
ᓂᐅᕐᕈᑕᐅᖃᑦᑕᖅᑎᓪᓗᒋᑦ ᓂᕿᒃᓴᐅᓗᑎᒃ ᐊᑐᖅᑕᐅᓂᐊᖅᑎᓪᓗᒋᑦ ᐃᓗᐊᓂ ᓄᓇᕗᒥ ᓄᓇᖁᑎᑖᕆᔭᐅᓯᒪᔪᑉ. 
 
ᐃᓱᒪᒋᖃᓯᐅᑎᓗᒋᑦ ᐊᐅᕙᐅᑕᐅᔪᑦ ᑐᓂᔭᐅᓚᐅᖅᓯᒪᔪᑦ ᐃᓘᓐᓇᖏᓐᓄᑦ ᐊᐅᓚᑦᑎᔨᐅᖃᑕᐅᔪᓄᑦ, ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᓚᐅᖅᑐᑦ ᐱᒋᐊᕐᓂᖓᓂ ᐃᓱᒪᒋᔭᖏᓐᓄᑦ ᐋᖅᑭᒡᓯᒪᓂᐅᓚᐅᖅᑐᒥᒃ ᑖᒃᑯᐊ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑦ ᐱᖃᓯᐅᔾᔨᓯᒪᔭᕆᐊᖃᕐᓂᖏᓐᓂᒃ ᐊᑕᖏᕐᓗᒋᑦ ᐃᓄᐃᑦ ᐆᒪᔪᖅᐸᒃᑕᖏᓐᓂᒃ, 
ᑕᒪᕐᒥᒃ ᐱᖃᓯᐅᑎᓗᒋᒃ ᓂᕿᒃᓴᖅᓯᐊᕆᔭᐅᔪᑦ ᐊᒻᒪ ᓂᐅᕐᕈᑎᒃᓴᖅᓯᐊᕆᔭᐅᔪᑦ, ᐆᒪᔪᓄᑦ (ᑰᑕᖃᓕᕇᖅᑐᓄᑦ) 
ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᒃᓴᑦ ᑭᒡᓕᖃᓕᕇᖅᑐᓄᑦ. 
 

ᑭᓐᖓᐃᑦ ᑲᖏᖅᑐᐊᓂ ᐃᖃᓗᒃᑕᐅᔪᓐᓇᖅᑐᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 
ᑭᒡᓕᖓ 
 
ᐄᑉᐳ 2009-ᖑᑎᓪᓗᒍ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓈᓚᖕᓂᖃᖅᑎᑦᑎᓪᓗᑎᒃ ᑲᑎᒪᔾᔪᑎᖃᓚᐅᖅᓯᒪᔪᑦ 
ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᓐᓇᖅᑐᑦ ᑭᒡᓕᖏᑦ (ᑰᑕᐃᑦ) ᐱᓪᓗᒋᑦ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᑦ ᐃᖃᓗᒃᑕᐅᕙᒃᑐᑦ ᑭᓐᖓᐃᑦ ᐊᖏᖅᑐᐊᓂ ᐱᓪᓗᒋᑦ ᐊᒻᒪ ᐊᑐᓚᐅᖅᓯᒪᔪᑦ ᓯᕗᓪᓕᕐᒥ 
ᐃᓱᒪᒋᔭᖏᑕ ᐋᖅᑭᒡᓯᒪᓂᕆᓚᐅᖅᑕᖓᓂᒃ ᑭᓱᑦ ᐱᖃᓯᐅᔾᔭᐅᔭᕆᐊᖃᕐᒪᖔᑕ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑦ ᑭᓐᖓᐃᑦ ᑲᖏᖅᑐᐊᓂ ᐃᖃᓪᓕᐊᖅᑎᐅᔪᓄᑦ, ᑕᐅᕙᓃᑦᑐᑦ ᑕᓯᕐᓂ 
ᐅᓄᑲᓪᓚᒃᑐᓂ ᖃᓂᒋᔭᖓᓂ ᐸᖕᓂᖅᑑᑉ ᐊᒻᒪᓗ  ᐄᑉᐳ 4, 2010-ᖑᑎᓪᓗᒍ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐊᐅᓪᓚᖅᑎᑦᑎᓚᐅᖅᓯᒪᔪᑦ ᐃᓱᒪᓕᐅᕈᑎᒋᔭᖏᓐᓂᒃ ᒥᓂᔅᑕᖓᓐᓄᑦ ᐃᖃᓗᓕᕆᓂᕐᒧᑦ ᐊᒻᒪ ᐃᒪᕐᒥᐅᑕᓕᕆᓂᕐᒧᑦ ᑲᓇᑕᒥ 
(“ᒥᓂᔅᑕ”) ᓴᓇᔭᐅᓪᓗᑎᒃ ᐃᓄᐃᑦ ᐆᒪᔪᕈᓐᓇᖅᑕᖏᑕ ᑭᒡᓕᖓ ᐅᖁᒪᐃᓐᓂᖃᖅᑎᓪᓗᒋᑦ 10,233 kg-ᓂᒃ 
ᐊᑐᖅᑕᐅᓂᐊᖅᑎᓪᓗᒋᑦ ᐸᖕᓂᖅᑑᕐᒥ, ᐱᖃᓯᐅᔾᔨᓯᒪᓚᐅᖅᓯᒪᔪᑦ ᓂᐅᕐᕈᑎᒃᓴᓂᒃ ᐃᖃᓗᒐᓱᒃᑕᐅᓂᐊᖅᑐᓂᒃ. 
 
ᐋᒡᒋᓯ 5, 2010-ᖑᑎᓪᓗᒍ, ᒥᓂᔅᑕ ᐊᔪᓕᖅᑎᑦᑎᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᓯᕗᓪᓕᕐᒥ 
ᐃᓱᒪᓕᐅᕈᑎᒋᓚᐅᖅᑕᖓᓐᓂᒃ, ᐊᓯᖏᓐᓂᒡᓗ ᐱᔾᔪᑎᖃᖅᑐᓂ ᐊᔪᓕᖅᑎᑦᑎᓚᐅᖅᑐᖅ, ᒥᓂᔅᑕ ᐅᒃᐱᕈᓱᒃᑲᒥ ᑖᒃᑯᐊ 
“ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᑦ ᐊᔪᖅᑎᑦᓯᖕᒪᑕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ  ᑕᑎᖃᕆᐊᒃᓴᖅ ᑐᓴᒐᒃᓴᓂᒃ 
ᓄᐊᑕᐅᓯᒪᔪᓂᒃ ᐱᖃᓯᐅᔾᔭᐅᓚᐅᖏᑦᑐᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᖑᔭᓂᒃ ᖃᐅᔨᓴᐃᓂᕐᒥᒃ 
ᓴᓇᓕᖅᑎᓪᓗᒋᑦ ᐊᑐᖅᑕᐅᔭᕆᐊᖃᖅᑐᓂᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ ᐊᑖᓃᑦᑐᓂᒃ 
ᑎᑎᕋᖅᓯᒪᓂᖓᓂ s. 5.6.23(a).” 
 
ᒥᓂᔅᑕ ᓇᓗᓇᐃᖅᓯᓚᐅᕐᒥᔪᖅ ᑖᒃᑯᐊ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ 
ᐱᖃᓯᐅᔾᔨᔭᕆᐊᖃᖏᓐᓂᖏᓐᓂᒃ ᓂᐅᕐᕈᑎᓯᒃᓴᖅᓯᐊᖑᔪᓂᒃ ᐃᖃᓗᒃᑕᐅᔪᓂᒃ ᐊᐅᓪᓚᖅᑎᑕᐅᓂᐊᖅᑐᓂᒃ ᓄᓇᕗᑦ 
ᓄᓇᖁᑎᑖᕆᓯᒪᔭᖓᑕ ᓯᓚᑖᓄᑦ ᐊᒻᒪ ᐅᖃᓚᐅᖅᑐᖅ ᑖᒃᑯᐊ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑦ 
ᐃᓗᓕᖃᕆᐊᖃᕐᓂᖏᓐᓂᒃ ᐊᖑᓇᓱᒃᑕᐅᔪᓂᒃ (a) ᓂᕿᒃᓴᖅᓯᐊᖑᓪᓗᑎᒃ ᐃᓄᓄᑦ, (b) ᓄᓇᖅᑲᑎᒌᖏᑦᑐᑦ 

ᓂᐅᕐᕈᑎᖃᖃᑦᑕᐅᑎᓂᖏᓐᓄᑦ, ᐊᒻᒪᓗ (c) ᓂᐅᕐᕈᑎᒃᓴᐅᔪᓂᒃ ᓂᕿᒃᓴᐅᓗᑎᒃ ᐅᕝᕙᓘᓐᓃᑦ ᐊᑐᖅᑕᐅᓂᐊᖅᑐᓂᒃ 
ᓄᓇᕗᑦ ᓄᓇᖁᑎᑖᕆᓯᒪᔭᖓᑕ ᐃᓗᐊᓂ. 
 
ᒥᓂᔅᑕ ᐅᖃᒃᑲᓐᓂᓚᐅᖅᑐᖅ ᐱᖃᓯᐅᔾᔭᐅᑎᓪᓗᒋᑦ ᓂᐅᕐᕈᑎᒃᓴᑦ ᓄᓇᕗᑦ ᓯᓚᑖᓄᑦ ᐃᓗᐊᓃᑎᓪᓗᒋᑦ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᐃᓄᐃᓴᒡᓕᒋᐊᖅᑎᑦᑎᒐᔭᕐᒪᑦ ᐊᒥᐊᒃᑯᒃᓴᖏᓐᓂᒃ ᑐᓂᔭᐅᔪᓐᓇᖅᑐᓂᒃ ᐊᑐᕐᓗᒍ 
ᑎᑎᕋᖅᓯᒪᓂᖓ 5.6.31 ᐃᓗᐊᓂ ᓄᓇᕗᑦ ᐊᖏᕈᑎᖏᓐᓂ.  
 
ᒥᓂᔅᑕ ᐊᔪᓕᖅᑎᑦᑎᑎᓪᓗᒍ ᐃᓱᒪᓕᐅᕈᑕᐅᓚᐅᖅᑐᒥᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 
ᐃᓱᒪᓕᐅᕈᑎᒋᕐᖓᓚᐅᖅᓯᒪᔭᖓᓂᒃ, ᑭᖑᓪᓕᖅᐹᖓᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᓕᓚᐅᖅᑐᑦ 
ᓴᓇᔭᐅᖁᓪᓗᒋᑦ ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᒃᓴᑦ (ᑰᑕᐃᑦ) ᐊᒻᒪᓗ ᐃᓄᐃᑦ ᓂᕿᕐᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 
ᑭᒡᓕᖓ ᐃᖃᓗᒃᑕᐅᒐᓱᐊᖅᐸᒃᑐᓄᑦ ᑭᓐᖓᐃᑦ ᑲᖏᖅᑐᐊᓂ ᓱᓕ ᐃᓄᐃᓴᒡᓕᒋᐊᖅᑕᐅᓚᐅᓐᖏᓚᑦ. 
 

ᓴᓪᓕᑉ ᕿᑭᖅᑕᖓᓂ ᑐᒃᑐᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖓ 
 
ᑎᓯᐱᕆ 2013-ᖑᑎᓪᓗᒍ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐋᖅᑭᒡᓯᓚᐅᖅᑐᑦ ᓈᓚᖕᓂᖃᕐᓗᑎᒃ 
ᑲᑎᒪᔾᔪᑎᖃᕐᓂᐊᕐᓂᖏᓐᓂᒃ ᐊᓯᔾᔨᖅᑕᐅᒍᒪᔪᓂᒃ ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᒃᓴᑦ ᑭᒡᓕᖓᓂᒃ (ᑰᑕᒋᓂᐊᖅᑕᖏᓐᓂᒃ) 
ᓴᓪᓕᕐᓂ ᑐᒃᑐᖏᓐᓄᑦ ᐊᒻᒪ ᐋᖅᑭᒡᓯᓗᑎᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᓐᓂᒃ ᓴᓪᓕᕐᒥᐅᑦ 
ᑐᒃᑐᒐᒃᓴᕆᔭᖏᓐᓂᒃ. ᑕᐃᑦᓱᒪᓂ ᓈᓚᖕᓂᖃᖅᑎᓪᓗᒋᑦ ᑲᑎᒪᑎᓪᓗᒋᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᓂᕐᒥᒃ 
ᓄᖅᑲᖅᑎᑦᓯᓚᐅᖅᑐᑦ ᐱᕕᖃᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᑐᓂᓯᖁᓪᓗᒋᑦ ᐃᓱᒪᒋᔭᖏᑕ ᐋᖅᑭᒡᓯᒪᓂᕆᔭᖏᓐᓂᒃ 
ᐱᖃᓯᐅᔾᔭᐅᓂᐊᕐᒪᑕ ᐋᖅᑭᒡᓱᐃᓕᖅᑎᓪᓗᒋᑦ ᐅᓄᕐᓂᕆᓂᐊᖅᑕᖏᓐᓂᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 
ᑭᒡᓕᖏᑕ. 
 
ᒫᑦᓯ 2014-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ ᑐᓂᓯᓚᐅᖅᑐᑦ ᐃᓱᒪᒋᔭᖏᑕ ᐋᖅᑭᒡᓯᒪᓂᕆᔭᖓᓐᓂᒃ 
ᐱᖃᐅᓯᔾᔭᐅᔭᕆᐊᖃᕐᒪᖔᑕ ᓂᐅᕐᕈᑎᒃᓴᐃᑦ ᐃᓗᐊᓂ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂ, 
ᐊᐃᕙᐅᑎᖃᖅᑐᑎᒃ ᓂᐅᕐᕈᑎᒃᓴᑦ ᑐᒃᑐᑕᐅᔪᑦ ᓴᓪᓕᖅ ᕿᑭᖅ ᖓᓂ ᐱᖃᓯᐅᔾᔭᐅᔭᕆᐊᖃᖏᓐᓂᖏᓐᓂᒃ 
ᐋᖅᑭᒡᓱᐃᓕᖅᑎᓪᓗᒋᑦ ᐅᓄᕐᓂᕆᓂᐊᖅᑕᖏᓐᓂᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑦ ᐱᔾᔪᑎᒋᓪᓗᒍ 
ᒪᓕᒐᖃᖅᑎᑕᐅᖕᒪᑕ ᓂᐅᕐᕈᑎᒃᓴᐅᔪᓄᑦ ᐊᐅᓚᑦᑎᔨᐅᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᓪᓗᑎᒃ ᐃᓄᐃᑦ 
ᐊᖑᓇᓱᒃᑎᐅᔪᑦ ᓲᕐᓗ. 
 
ᓄᓇᕗᑦ ᒐᕙᒪᒃᑯᖏᑕ ᐋᖅᑭᒡᓯᒪᓂᕆᔭᖓᑦ ᓂᐅᕐᕈᑕᐅᔪᒃᓴᑦ ᐊᖑᔭᐅᔪᑦ ᐃᓄᐃᑦ ᐱᖅᑯᓯᖏᑎᒍᑦ ᑐᒃᑐᓯᐅᕐᓂᐅᖏᒻᒪᑦ 
ᐃᓄᖕᓄᑦ ᓯᕗᕐᖓᒍᑦ 1993, ᐅᓪᓗᒥ ᑕᐃᒪᐃᖏᒻᒪᑦ ᓱᓕ, ᐊᒻᒪ ᐱᖃᓯᐅᔾᔭᐅᔭᕆᐊᖃᓐᖏᓚᑦ ᐃᓗᐊᓂ 
ᓴᓇᔭᐅᓕᖅᑎᓪᓗᒋᑦ “ᐃᓄᐃᑦ ᓂᕿᒃᓴᕆᓂᐊᕐᓗᒋᑦ” ᐱᔪᓐᓇᖅᑕᖏᑕ ᐊᑑᒍᑦ ᓄᓇᕗᑦ ᐊᖏᕈᑎᖏᑎᒍᑦ. 
ᐊᐃᕙᐅᑎᖃᒃᑲᓐᓂᓚᐅᖅᑐᑦ ᑕᑯᒃᓴᐅᔪᖃᖏᒻᒪᑦ ᐃᑲᔪᖅᑐᐃᔾᔪᑎᒃᓴᒥᒃ ᐃᓱᒪᓕᐅᕈᑎᒃᓴᒧᑦ ᓴᓪᓕᑉ ᕿᑭᖅᑕᖓᓂᑦ ᑐᒃᑐᑦ 
ᐊᐅᓪᓚᖅᑎᑕᐅᖃᑦᑕᖅᑎᓪᓗᒋᑦ ᓯᓚᑖᓄᑦ ᓄᓇᕗᑦ ᓄᓇᖁᑎᑖᕆᓯᒪᔭᖓᑕ ᑮᓇᐅᔭᓕᐅᕈᑕᐅᓪᓗᑎᒃ. 

ᓄᓇᕗᑦ ᑐᓐᖓᕕᒃᑯᑦ ᐊᑭᓴᖅᑐᐃᒋᐊᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐃᓱᒪᓕᐅᕈᑎᒋᔭᖓᓂᒃ ᐊᒻᒪ 
ᓇᓗᓇᐃᖅᓯᒃᑲᓐᓂᓚᐅᖅᑐᑦ ᓄᓇᕗᑦ ᐊᖏᕈᑎᖏᓐᓂ ᐱᖃᓯᐅᔾᔨᓯᒪᖏᓐᓂᖏᓐᓂᒃ ᐃᓄᐃᑦ ᓂᐅᕐᕈᑎᒃᓴᕆᓂᐊᕐᓗᒋᑦ 
ᑮᓇᐅᔭᓕᐅᕋᓱᐊᕈᑕᐅᓗᑎᒃ ᐱᖃᐅᓯᐅᔾᔨᓯᒪᓂᖏᓐᓂᒃ ᐃᓄᐃᑦ ᓂᐅᕐᕈᑎᒃᓴᕆᓪᓗᒋᑦ ᐆᒪᔪᖃᑦᑕᖅᑕᖏᓐᓂᒃ 
ᓈᓴᖃᓯᐅᔾᔭᓂᐊᖅᑎᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓄᑦ. 
 
ᑕᐃᒪᓕ ᐊᐃᕙᐅᑎᖃᖅᑎᓪᓗᒋᑦ ᐃᓱᒪᖏᑕ ᐋᖅᑭᒡᓯᒪᓂᕆᔭᖏᓐᓂᒃ ᑭᓱᑦ ᐱᖃᓯᐅᔾᔭᐅᔭᕆᐊᖃᕐᒪᖔᑕ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᓇᓕᓚᐅᖅᑐᑦ 
ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᓐᓇᖅᑐᑦ ᑭᒡᓕᖓᓂᒃ (ᑰᑕᒥᒃ) ᐊᑐᖅᑕᐅᓂᐊᖅᑐᒥᒃ ᓴᓪᓕᕐᓂ ᑐᒃᑐᓯᐅᕈᑕᐅᓂᐊᖅᑐᓄᑦ 
ᐊᕐᕌᒍᐊᓂ 2011-ᖑᑎᓪᓗᒍ ᐋᖅᑭᒡᑕᐅᓚᐅᕋᓂ ᐅᓄᕐᓂᕆᓂᐊᖅᑕᖏᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 
ᑭᒡᓕᒃᓴᖏᑦ. 
 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᖏᖅᓯᓂᖏᑦ ᓄᓇᕗᒥ ᐊᖑᔭᐅᔪᓄᑦ 
ᖃᐅᔨᓴᐃᓂᐅᓚᐅᖅᑐᓄᑦ 
 
ᐱᔾᔪᑎᒋᓪᓗᒍ ᐃᓱᒪᒋᔭᐅᔪᖅ ᑭᓱᓂᒃ ᐃᓗᓕᖃᕆᐊᖃᕐᒪᖔᑕ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑦ 
ᐊᖏᖅᑕᐅᓚᐅᖅᑐᓄᑦ ᑐᑭᒧᐊᒃᑎᑦᑎᔨᑦ ᑲᑎᒪᔨᕋᓛᖏᓐᓄᑦ, ᐆᒪᔪᖅᑕᐅᔪᑦ ᐅᓄᖅᑑᑎᓪᓗᒋᑦ ᐊᑕᐅᑦᑎᒃᑯᑦ 
ᓂᐅᕐᕈᑎᒃᓴᐅᓂᐊᖅᑎᓪᓗᒋᑦ ᓂᕿᒃᓴᐅᓗᑎᒃ ᓄᓇᕗᑦ ᓯᓚᑖᓄᑦ ᑎᑎᕋᖃᓯᐅᔾᔭᐅᓚᐅᖅᓯᒪᖏᒻᒪᑕ ᐊᖑᔭᓂᒃ 
ᖃᐅᔨᓴᐃᓂᖃᖅᑎᓪᓗᒋᑦ ᐱᔭᕇᖅᑕᐅᓚᐅᖅᓯᒪᔪᖅ ᖃᐅᔨᓴᐃᓂᖅ ᐊᕐᕌᒍᐊᓂ 2004-ᖑᑎᓪᓗᒍ. 
 
ᐃᓱᒫᓗᒍᑎᒥᖕᓂᒃ ᓇᓗᓇᐃᖅᓯᓚᐅᕋᓗᐊᖅᑎᓪᓗᒋᑦ ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᖑᔭᓂᒃ ᖃᐅᔨᓴᐃᓂᐅᔪᖅ 
ᐱᔮᖅᑯᒥᐅᖏᑦᑐᖅ ᐱᖃᓯᐅᔾᔨᓚᐅᖅᓯᒪᖏᓐᓂᖏᓐᓂᒃ ᓂᐅᕐᕈᑎᒃᓴᓂᒃ ᐊᖑᔭᐅᔪᓂᒃ, ᐱᔪᓐᓇᕐᓂᖃᖏᒻᒪᑕ ᐃᓗᐊᓂ 
ᓄᓇᕗᑦ ᐊᖏᕈᑎᖏᓐᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐋᖅᑭᒋᐊᕈᑎᒋᔪᓐᓇᖅᑕᖏᓐᓂᒃ ᐊᖏᖅᑕᐅᓯᒪᔪᓂᒃ 
ᑐᑭᒧᐊᒃᑎᑦᑎᔨᑦ ᑲᑎᒪᔨᕋᓛᖏᓐᓄᑦ ᑭᓱᑦ ᐱᖃᓯᐅᔾᔭᐅᔭᕆᐊᖃᕐᒪᖔᑕ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᓐᓂ 
ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑕᐃᒪᐃᒻᒪᑦ ᐊᖏᖅᓯᓕᓚᐅᖅᑐᑦ ᐋᖅᑭᒡᓱᖅᑕᐅᑎᓪᓗᒋᑦ 
ᐅᓄᕐᓂᕆᓂᐊᖅᑕᖏᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᑭᒡᓕᖏᑦ ᑐᓐᖓᕕᖃᕆᐊᖃᕐᓂᖏᓐᓂᒃ ᐊᖑᔭᐅᔪᑦ 
ᖃᐅᔨᓴᕈᑎᒋᓚᐅᖅᓯᒪᔭᖏᓐᓂᒃ, ᑖᒃᑯᐊ ᐱᖃᓯᐅᔾᔨᓯᒪᖏᑦᑐᑦ ᓂᐅᕐᕈᑎᒃᓴᐅᓪᓗᑎᒃ ᑮᓇᐅᔭᓕᐅᕋᓱᐊᕈᑕᐅᓪᓗᑎᒃ 
ᐊᖑᔭᐅᔪᓂᒃ ᐱᔾᔪᑎᒋᓪᓗᒍ ᓄᓇᕗᑦ ᐊᖏᕈᑎᖏᑦ ᑐᓂᓯᓯᒪᖏᒻᒪᑕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᐊᓯᐊᒍᑦ 
ᐊᖅᑯᑎᒃᓴᐅᓂᐊᖅᑐᒥᒃ ᐋᖅᑭᒡᓱᐃᓕᖅᑎᓪᓗᒋᑦ ᐅᓄᕐᓂᕆᓂᐊᖅᑕᖏᓐᓂᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ. 

ᐊᖏᖃᑎᒌᒍᓐᓇᖏᓐᓂᖏᑦ ᐊᐅᓚᑦᑎᔨᐅᖃᑕᐅᔪᑦ 
 
ᑕᐃᒪᓕ ᐃᓱᒪᒋᓪᓗᒋᑦ ᐊᖏᖃᑎᒌᖕᓂᐅᔪᓐᓇᖅᑐᒃᑯᑦ ᐊᖅᑯᑎᐅᔪᓐᓇᖅᑐᑦ ᐊᐅᓚᑦᑎᔾᔪᑎᐅᔪᓄᑦ ᐆᒪᔪᓕᕆᓂᕐᒧᑦ 
ᐊᑯᕐᖓᓐᓂ ᐊᐅᓚᑦᑎᔨᐅᖃᑎᒌᖑᔪᑦ, ᑲᑎᒪᔨᑦ ᓄᖅᑲᖔᖅᑎᑦᓯᑲᐃᓐᓇᓚᐅᖅᑐᑦ ᐋᖅᑭᒡᓱᐃᓂᕆᔭᖏᓐᓂᒃ 
ᐅᓄᕐᓂᕆᓂᐊᖅᑕᖏᓐᓂᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᓐᓄᑦ ᕿᓂᖁᓪᓗᒋᑦ ᑎᓕᐅᕆᓪᓗᑎᒃ 
ᐊᖏᖃᑎᒌᒍᑕᐅᔪᓐᓇᖅᑐᓄᑦ ᑕᒪᓐᓇ ᐱᓪᓗᒍ ᐱᖃᓯᐅᔾᔭᐅᔭᕆᐊᖃᕐᒪᖔᑕ ᓂᐅᕐᕈᑎᒃᓴᖅᓯᐊᖑᓪᓗᑎᒃ 
ᑮᓇᐅᔭᓕᐅᕋᓱᐊᕈᑕᐅᔪᑦ ᐊᖑᔭᐅᔪᑦ ᐃᓗᐊᓂ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 
ᐅᓄᕐᓂᕆᓂᐊᖅᑕᖏᓐᓂᒃ. 
 
ᑲᑎᒪᔨᑦ ᑕᐃᒪᓐᖓᑦ ᓴᓂᕐᕙᐃᓯᒪᐃᓐᓇᖅᑎᓪᓗᒋᑦ ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᓐᓇᖅᑐᑦ ᑭᒡᓕᖏᓐᓂᒃ (ᑰᑕᓂᒃ) 
ᐃᓄᖕᓄᑦ ᐊᑐᖅᑕᐅᓂᐊᖅᑎᓪᓗᒋᑦ ᐃᓘᓐᓇᖏᑦ ᒫᓐᓇᐅᓂᖓᓂ ᐋᖅᑭᒡᑕᐅᓯᒪᓪᓗᓂ ᑕᐃᒪᓐᓇ 
ᐋᖅᑭᒡᑕᐅᓚᐅᖏᓐᓂᖏᓐᓂ ᐅᓄᕐᓂᕆᔭᖏᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐊᖑᔭᐅᔪᓐᓇᖅᑐᑦ ᑭᒡᓕᒃᓴᖏᑦ, ᐃᓱᒪᒋᓪᓗᒍ 
ᑖᒃᑯᐊ ᐋᖅᑭᒡᑕᐅᓯᒪᔪᑦ ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᓐᓇᖅᑐᑦ ᑭᒡᓕᖏᑦ ᐊᒃᕋᐸᓯᖕᓂᖅᓴᐅᑎᓪᓗᒋᑦ 
ᐋᖅᑭᒡᓱᖅᑕᐅᓯᒪᔪᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ, ᓯᕗᒧᐊᑦᑎᐊᖁᓪᓗᒍ ᒥᓂᔅᑕᐅᔪᑦ 
ᐊᖑᒻᒪᑎᓕᖁᓪᓗᒋᑦ ᐱᓕᕆᐊᒃᓴᕆᔭᖏᓐᓂᒃ ᐊᑐᓕᖅᑎᑦᑎᓗᑎᒃ ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᒃᓴᑦ ᐅᓄᕐᓂᖏᖕᓐᓂᒃ 
“ᑖᒃᑯᐊ ᐊᒡᒋᕐᓂᖏᓐᓂᒃ”, ᑲᑎᒪᔨᑦ ᐅᒃᐱᕈᓱᒃᐳᑦ ᑕᐃᒪᓐᓇ ᐱᐅᓯᐅᔪᖅ ᐊᑐᖅᑕᐅᔪᓐᓇᐃᓪᓕᒐᔭᕐᒪᑦ ᐱᔾᔪᑎᒋᓪᓗᒍ 
ᐊᑕᖏᕐᓗᒋᑦ ᐊᑐᓕᖅᑎᑕᐅᔪᓐᓇᖏᒻᒪᑕ ᐱᒻᒪᕆᐅᔪᑦ ᐃᓗᓕᕆᔭᖏᑦ ᓄᓇᕗᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᐅᔪᑦ 
(ᓲᕐᓗ ᐋᖅᑭᒋᐊᖅᑕᐅᓯᒪᓕᖅᑎᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᐊᒻᒪ 
ᐊᑐᓕᖅᑎᑕᐅᓂᒃᓴᖏᑦ ᐊᒥᐊᒃᑯᖏᑦ ᐊᑐᕐᓗᒋᑦ ᓄᓇᕗᑦ ᐊᖏᕈᑎᖏᓐᓂ).  
 
ᑕᐃᒪᓐᓇ ᐊᖏᖃᑎᒌᖁᓇᐅᒐᓗᐊᖅᑎᓪᓗᒋᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᔪᓐᓇᕐᓂᖃᖅᐳᑦ, ᐊᒻᒪ 
ᑲᒪᒋᔭᒃᓴᖃᓪᓗᐊᑕᖅᐳᑦ, ᓯᕗᒧᐊᒃᑎᑦᑎᖁᓪᓗᒋᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᐅᔪᓂᒃ ᑕᐅᑐᓐᖑᐊᖅᑕᐅᓯᒪᔪᓂᒃ 
ᐃᓗᐊᓂ ᓄᓇᕗᑦ ᐊᖏᕈᑎᖏᓐᓂ ᐊᑐᓕᖅᑎᑕᐅᑦᑎᐊᖁᓪᓗᒋᑦ ᐊᒻᒪ ᐅᒃᐱᕈᓱᒃᑐᑦ ᐱᔪᓐᓇᕐᓂᐅᔪᖅ ᑕᒪᑐᒧᖓ ᐊᒻᒪ 
ᑲᒪᒋᔭᖃᕆᐊᖃᕐᓂᖅ ᑕᒪᑐᒧᖓ ᐅᖓᑖᓄᐊᖅᓯᒪᖕᒪᑦ ᑐᑭᓕᐅᖅᑕᐅᓂᖏᑕ ᐊᒻᒪ ᐃᓗᓕᒃᓴᕆᔭᖏᑕ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᐅᓄᕐᓂᕆᔭᖏᓐᓄᑦ. 

ᐊᖅᑯᑎ ᓯᕗᒧᐊᒍᓐᓇᕐᓂᕐᒧᑦ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᒃᐱᕈᓱᒃᐳᑦ ᐊᖏᖃᑎᒌᒍᓐᓇᐃᓕᓂᖏᓐᓄᑦ ᐊᐅᓚᑦᑎᔨᐅᖃᑕᐅᔪᑦ ᑭᓱᓂᒃ 
ᐃᓗᓕᖃᕆᐊᖃᕐᒪᖔᑕ ᐋᖅᑭᒡᓱᐃᓕᖅᑎᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᐅᓄᕐᓂᕆᔭᖏᓐᓂᒃ 
ᑭᖑᕙᕆᐊᖅᑎᑦᑎᓯᒪᕗᖅ ᐊᑐᓕᖅᑎᑕᐅᓂᕆᔭᖓᓂᒃ ᓄᓇᕗᒥ ᐆᒪᔪᓕᕆᔾᔪᑎᓄᑦ ᐊᐅᓚᑦᑎᔾᔪᑎᐅᔪᓂᒃ ᐊᕐᕌᒍᓄᑦ 14 
ᐅᖓᑖᓄᑦ ᑕᐃᒪᐃᓕᖓᓕᖅᑐᑦ ᐊᒻᒪ ᑲᑎᒪᔨᑦ ᒫᓐᓇᐅᔪᖅ ᐃᓱᒪᓕᐅᖅᓯᒪᓕᕐᒪᑕ ᑭᖑᕙᕆᐊᖅᑎᑕᐅᒃᑲᓐᓂᖅᐸᑕ 
ᐋᖅᑭᒡᓱᖅᑕᐅᓂᕆᔭᖏᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᐅᓄᕐᓂᕆᔭᖏᑦ ᑲᑎᒪᔨᓂᒃ 
ᓴᓐᖐᓕᖅᑎᑦᑎᒐᔭᕐᒪᑦ ᐊᑐᓕᖅᑎᑦᑎᒐᓱᐊᖅᑎᓗᐱᑦ ᐊᑕᖏᖅᑐᒃᑯᑦ ᐆᒪᔪᓕᕆᔾᔪᑎᓄᑦ ᐊᐅᓚᑦᑎᔾᔪᑎᐅᔪᓂᒃ ᓄᓇᕗᑦ 
ᓄᓇᖁᑎᑖᕆᓯᒪᔭᖓᑕ ᐃᓗᐊᓂ. 
 
ᐊᖏᖃᑎᒌᒍᒪᔪᐃᓐᓇᐅᒐᓗᐊᖅᑎᓪᓗᒋᑦ ᐱᓕᕆᔾᔪᑎᐅᓂᐊᖅᑐᒥᒃ ᐆᒪᔪᓕᕆᔾᔪᑎᓄᑦ, ᑭᓯᐊᓂ ᐊᖏᖃᑎᒌᖏᒻᒪᑕ 
ᐊᐅᓚᑦᑎᔨᐅᖃᑕᐅᔪᑦ, ᓄᓇᕗᑦ ᐊᖏᕈᑎᖏᑦ ᑎᓕᓯᓯᒪᕗᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ, 
ᐊᐅᓚᑦᑎᔨᓪᓗᐊᑕᐅᓂᐊᖅᑎᓪᓗᒋᑦ ᐆᒪᔪᓕᕆᓂᕐᒧᑦ ᓄᓇᕗᑦ ᐃᓗᐊᓂ, ᐃᓱᒪᓕᐅᖁᓪᓗᒋᑦ ᐃᓚᐃᓐᓈᕆᖏᓪᓗᑎᒃ ᐊᒻᒪ 
ᓴᖅᑭᔮᑦᑎᐊᖅᑐᒃᑯᑦ ᐃᓱᒪᓕᐅᕈᑎᒋᕙᒃᑕᖓᑦ ᐊᐅᓚᓂᖃᖁᓪᓗᒍ. 
 
ᑕᐃᒪᓐᓂᖓᓄᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᒃᐱᕈᓱᒃᐳᑦ ᑐᑭᒧᐊᒃᑎᑦᓯᔨᑦ ᑲᑎᒪᔨᕋᓛᖏᑦ ᑕᒻᒪᕋᑎᒃ 
ᐱᓕᕆᐊᖃᓚᐅᖅᓯᒪᓂᖏᓐᓂᒃ ᐱᖃᓯᐅᔾᔭᐅᖁᓇᒋᑦ ᓂᐅᕐᕈᑎᒃᓴᑦ ᑮᓇᐅᔭᓕᐅᕋᓱᐊᕈᑕᐅᓪᓗᑎᒃ ᐊᖑᔭᐅᔪᑦ ᐃᓗᐊᓂ 
ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᐅᓄᓂᕐᓂᕆᔭᖏᓐᓂᒃ ᐊᒻᒪ, ᐊᑐᓕᖅᑎᑦᑎᖁᓪᓗᒋᑦ ᐃᓗᓐᓇᖏᓐᓂᒃ 
ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑕᐅᖁᔭᐅᓯᒪᔪᓂᒃᑎᑎᕋᖅᓯᒪᓂᖓᓂ 5-ᒥ ᓄᓇᕗᑦ ᐊᖏᕈᑎᖏᓐᓂ, ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᖅᓯᒪᔪᑦ ᑲᔪᓯᑎᑦᓯᓂᐊᕐᓂᖏᓐᓂᒃ ᐋᖅᑭᒡᓱᐃᓂᕆᔭᖏᓐᓂᒃ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᐅᓄᕐᓂᖏᓐᓂᒃ ᑕᒪᒃᑯᓄᖓ ᐆᒪᔪᓄᑦ ᐃᓗᐃᑦᑑᓈᖅᓯᒪᔪᒃᑯᑦ ᐊᖑᔭᐅᔪᒃᓴᑦ 
ᑭᒡᓕᖃᖅᑎᑕᐅᓕᕇᖅᑐᓄᑦ (ᑰᑕᖃᓕᕇᖅᑐᓄᑦ) ᑐᓐᖓᕕᒋᓗᒋᑦ ᑐᓴᒐᒃᓴᑦ ᓄᐊᑕᐅᓯᒪᔪᑦ ᐊᖑᔭᓂᒃ 
ᖃᐅᔨᓴᐃᓂᐅᓚᐅᖅᓯᒪᔪᓂᒃ ᑖᒃᑯᐊ ᒪᓕᒐᕆᔭᐅᔪᑦ ᐃᓗᐊᓂ ᑎᑎᕋᖅᓯᒪᓂᖓ 5.6.23 ᓄᓇᕗᑦ ᐊᖏᕈᑎᖏᓐᓂ. 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᔾᔨᕈᓱᒃᐳᑦ ᐊᖏᖃᑎᒌᖏᓐᓂᕆᔭᖏᑦ ᐊᐅᓚᑦᑎᔨᐅᖃᑕᐅᔪᑦ 
ᐱᖃᓯᐅᔾᔭᐅᔭᕆᐊᖃᕐᒪᖔᑕ ᓂᐅᕐᕈᑎᒃᓴᖅᓯᐊᖑᓪᓗᑎᒃ ᑮᓇᐅᔭᓕᐅᕈᑕᐅᓪᓗᑎᒃ ᐊᖑᔭᐅᔪᑦ ᐃᓗᐊᓂ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᐅᓄᕐᓂᖏᓐᓂ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᒃᐱᕈᓱᒃᐳᑦ ᑖᒃᑯᑐᐊᑦ 
ᐃᓱᒪᖅᓱᕈᓐᓇᕐᓂᖃᕐᒪᑕ ᐋᖅᑭᒡᓱᐃᓂᕐᒥᒃ ᑭᓱᓂᒃ ᐱᖃᓯᐅᔾᔨᓂᐊᕐᒪᖔᑕ ᐋᖅᑭᒡᓱᐃᓕᖅᑎᓪᓗᒋᑦ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᐅᓄᕐᓂᕆᓂᐊᖅᑕᖏᓐᓂᒃ ᐊᒻᒪ ᐃᓱᒪᓕᐅᖅᓯᒪᓕᖅᑐᑦ ᐊᖏᖅᑕᐅᖁᓪᓗᒋᑦ 
ᐃᓱᒪᒋᔭᐅᓯᒪᔪᑦ ᑭᓱᓂᒃ ᐱᖃᓯᐅᔾᔨᓂᐊᕐᒪᖔᑕ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᐅᓄᕐᓂᕆᔭᒃᓴᖏᓐᓂᒃ 
ᐊᖏᖅᑕᐅᓯᒪᔪᓂᒃ ᑐᑭᒧᐊᒃᑎᑦᓯᔨᑦ ᑲᑎᒪᔨᕋᓛᖏᓐᓄᑦ. 

